Чишмәләр
Галина ШӘРИФУЛЛИНА,

«Мамадыш шәһәренең VIII төрдәге махсус (коррекцияләү) гомуми белем бирү торак-мәктәбе»нең I квалификация категорияле татар теле һәм әдәбияты укытучысы 
Максат. Яңа лексик берәмлекләр өйрәнү исәбенә сүзлек байлыгын арттыру; өйрәнелгән тел һәм сөйләм материалын системалаштыру, укучыларның Татарстан турында аралашу күнекмәләрен үстерү;  сәнгатьле уку күнекмәләрен камилләштерү; татар телен өйрәнүгә омтылыш, табигатькә сакчыл караш  тәрбияләү.

 Технологияләр. Компьютер һәм мультимедиа технологияләре.

 Җиһазлау. Дәреслек, слайдлар, татар киеме  кигән ике курчак, татар орнаментлары рәсемнәре,  карточкалар. 
 Дәрес барышы.

      I. Оештыру.

           Уңай психологик халәт тудыру.

 Исәнмесез,  укучылар. Безнең бу дәресебез икенче төрлерәк үтәчәк. Без сезнең белән сәяхәткә чыгарбыз. Бергәләп табышмаклар чишәрбез, шигырьләр укырбыз, сорауларга җавап бирербез,  нәтиҗә чыгарырбыз.  

          – Ә сәяхәткә нәрсә белән барырбыз икән? (Балаларның җавабы тыңлана.) (1 нче слайд)
 –  Әйе, без сәяхәткә поезд белән барабыз.         

  Фонематик  разминка.      

 – Укучылар әйтегез әле, поезд ничек тавыш бирә?

 – Ту-ту-у-у-у...Әйдәгез хәзер [у] авазын [ү] авазына алыштырып әйтәбез.

 – Тү-тү- ү-ү-ү...

  – Юлда йөргәндә без үзебезне ничек тотарга тиеш, әйдәгез шул кагыйдәләрне искә төшереп үтик.

 Көтелгән җавап. Юлны махсус урыннан («зебра») гына чыгарга; юл аркылы чыкканда як-ягыңа карарга; җәяүлеләр өчен кичү урыннары, юл киртәләре булмаган җирдән йөрергә ярамый; светофорга һәрвакытта игьтибар итәргә һ б. ) 

– Әйе, бик дөрес. Урамда йөрегәндә без бик игътибарлы булырга, үзебезне тәртипле тотарга, юл йөрү кагыйдәләрен үтәргә тиешбез.  Әйтелгәннәрне истә тотып, вогоннарга кереп утырабыз. (2 нче, 3 нче слайдлар)
II. Актуальләштерү. 
Укытучы.   Балалар, безнең белән сәяхәткә татар кызы белән татар егете дә бара. Алар безгә бүләкләр алып килгән. Менә бу татар орнаментлары  сорауларга дөрес җавап биргән укучыларга бирелә. Дәрес ахырында шулар санына карап билгеләр куелыр. Ә хәзер сорауларга җавап бирә-бирә сәяхәткә кузгалабыз.  
–  Безнең республиканың исеме ничек?

– Татарстанның башкаласы нинди шәһәр?              

–  Без сезнең белән нинди шәһәрдә яшибез? (4 нче, 5 нче слайдлар)           
  Без бүген Казан шәһәренә сәяхәт итәбез. Әйдәгез җайлап утырабыз,  каешларны эләктерәбез һәм кузгалабыз. ( 6 нчы слайд)  
   Казан шәһәренең берничә истәлекле урыннарын карау. (Казан шәһәре күренеше, Кремль, чиркәү, Кол Шәриф мәчете, Сөембикә манарасы, Бауман урамы, Г. Камал исемендәге татар Дәүләт академия театры, М.Җәлил исемендәге опера һәм балет театры, Идел елгасы күренеше ) (7 – 15 нче слайдлар)  
– Казан яныннан нинди елга ага?   (16 нчы, 17 нче слайдлар) 
Өй эшен тикшерү, сорауларга җавап бирү.

 III.  Тема буенча эш.

1. Табигатьтә челтерәп аккан  чиста сулы бик матур урыннар бар.  Әйдәгез менә шушы табышмакны чишеп карыйк. (18 нче слайд) 

         Тау куенында анасы,
         Чыгып кача баласы. (Чишмә)

         – Балалар, без бу дәрестә нәрсә турында сөйләшәбез?
         – Дөрес, чишмәләр турында. Әйдәгез сезнең белән чишмә тавышын тыңлыйбыз. (19 нчы слайд)          
 2.  Күзләргә гимнастика ясала.         

 Алга таба укытучы дәреслектән «Чишмә» текстын укый.   
 3. Сүзлек эше.
–  Укучыларның үзлектән укуы;

–  укучыларның  чылбыр буенча укуы;

– сорауларга җавап бирү.

 4. Тәрҗемә эше. (201 бит, 6 нчы күнегү)
 5.  Тәрбия моменты.    

  – Балалар, чишмәләр гел агып торсын өчен без нишләргә тиеш?

  – Чишмәләрне саклау өчен без ни эшли алабыз? (Аларны пычратмаска, чистартып торырга кирәк.)   

   6.  Бармакларга гимнастика ясала. 

        Язганда дөрес утыру кагыйдәләре искә төшерелә.     

   7.  Дәфтәрдә язма эш. (201 нче биттәге, 6 нчы күнегүдә бирелгән җөмләләрне күчереп язарга.)
   8.  Актуальләштерү. 

    – Безгә Мамадышка кайтырга вакыт җитте. Әйдәгез Казан – Мамадыш         поездына утырып  туган ягыбызга кире  кайтабыз.  
     9.  Ял итү.      
                           Уң кул ягымда, уң як,

                           Сул кул ягымда , сул як.
                            Уң як, сул як, уң як, сул як,

                            Истә калсын ныгырак.

 Укытучы. Безнең Мамадыш районы табигате дә бик матур. Әнә кошлар сайрый, күбәләкләр оча. (20 нче слайд)
 –  Балалар, әйтегез әле, безнең Мамадыш шәһәрендә чишмәләр бармы? (Балаларның җаваплары тыңлана.)
  – Хәзер Мамадыш шәһәрендәге, Мамадыш районындагы берничә  чишмәне карап үтик. (21 –  23 слайдлар)

   – Без дә чишмәләрне саклау өчен үзебезнең ярдәмебезне  күрсәтәбез. (24 нче слайд)

IV. Ныгыту.

 1. Төшеп калган хәрефләрне куеп сүзләрне укырга. (25 нче слайд)

 Тат . рст . н ; ч . шмә; елг .; к . л; К . з . н

2.  «Корректор» уены оештыру.

Укучыларга  ялгыш язылган сүзләр белән карточкалар бирелә. Сүзләрне дөресләп укырга.  

  Карточкалар.

 1) Без Казанга бардек. 2) Татарстан – чишмәлер иле. 3) Чишмәләрне сакларга кирек. 4) Чишма суы файдалы. 5) Без Мамадышта яшибыз. 6) Мин чишмә суын яратем. 7)  Иделдә булык күп.

V.  Йомгак ясау.

1. Дәрескә йомгак ясала.

2. Өйгә эш бирелә.    
3. Орнаментлар санала, төсләр әйтелә.

Билгеләр куела.

